
Shri Ganesha Stotram Jajalirkritam

జాజలిర్కృతం శ్రీగణేశస్తోత్రమ్ 

॥ శ్రీగణేశాయ  నమః ॥
జాజలిరువాచ ।
నమస్తే బ్రహ్మనాథాయ  బల్లాలేశస్వరూపిణే  ।
బల్లాలవరదాత్రే  తే గణేశాయ నమో నమః ॥ ౧౧౦॥
విఘ్నేశాయ మహావిఘ్ననాశనాయ పరాత్మనే ।
భక్తానాం భక్తనాథాయాభక్తానాం విఘ్నకారిణే ॥ ౧౧౧॥
పరాత్పరతరాయైవ  సగుణాయ చతుర్భుజ ।
నిర్గుణాయ  తయోర్యోగే హేరమ్బాయ నమో నమః ॥ ౧౧౨॥
వక్రతుణ్డాయ   దేవాయైకదన్తాయ  మహోదర ।
లమ్బోదరాయ సర్వేషాం మాత్రే పిత్రే నమో నమః ॥ ౧౧౩॥
స్వానన్దవాసినే  తుభ్యం సదా స్వానన్దభోగినే  ।
నానామాయాప్రచాలాయ మాయికాయ నమో నమః ॥ ౧౧౪॥
సిద్ధిబుద్ధిపతే   తుభ్యం సిద్ధిబుద్ధిమయాయ   తే ।
అమేయశక్తయే చైవ  శక్తిహీనాయ  తే నమః ॥ ౧౧౫॥
దేవాయ దానవాయైవ  దేవదానవమర్దినే  ।
సర్వాకారాయ సర్వేభ్యో హీనాయ తే నమో నమః ॥ ౧౧౬॥
యోగానాంయోగనాథాయ శాన్తీనాం శాన్తిరూపిణే ।
బ్రహ్మణాం  పతయే తుభ్యం చిన్తామణే నమో నమః ॥ ౧౧౭॥
కిం స్తౌమి త్వాం గణాధ్యక్ష యత్ర వేదా విసిస్మిరే ।
ధన్యోఽహం సర్వభావైః  పశ్యామి త్వాంయోగరూపిణమ్ ॥ ౧౧౮॥
ఏవముక్త్వా గణేశానం ననామ భక్తిభావతః ।
తముత్థాప్య  గణేశానో జగాద భక్తవత్సలః ॥ ౧౧౯॥
(ఫలశ్రుతిః )
శ్రీగణేశ  ఉవాచ ।
త్వయా కృతమిదం స్తోత్రం  సర్వసిద్ధికరం  భవేత్ ।
పఠతాం శ‍ృణ్వతాం విప్ర మయి భక్తివివర్ధనమ్  ॥ ౧౨౦॥

జాజలిర్కృతం శ్రీగణేశస్తోత్రమ్ 

వరాన్ బ్రూహి  మహాభాగ దాస్యామి మనసీప్సితాన్ ।
తపసా భక్తిభావేన తుష్టో వ్రతేన  నిశ్చితమ్ ॥ ౧౨౧॥
ఇతి జాజలిర్కృతం శ్రీగణేశస్తోత్రం   సమ్పూర్ణమ్  ॥
- ॥ ముద్గలపురాణం  అష్టమః  ఖణ్డః  । అధ్యాయః ౩౭ । ౮.౩౭ ౧౧౦-౧౨౧॥

